
PELAKSANAAN GAJI MINIMUM

Perintah Gaji Minimum 2012 yang mewajibkan majikan yang menggaji 6
orang pekerja dan ke atas membayar gaji minimum kepada pekerja
masing-masing sebanyak RM900 sebulan di Semenanjung dan RM800
sebulan di Sabah, Sarawak dan Wilayah Persekutuan Labuan telah

mula berkuat kuasa mulai 1 Januari 2013.

Walau bagaimanapun, pihak Kerajaan menerima maklum balas bahawa
sesetengah majikan, khususnya majikan kecil dan sederhana, tidak
berupaya membayar gaji minimum sebagaimana dalam Perintah
tersebut. Bagi menangani isu majikan, khususnya majikan kecil dan
sederhana, yang benar-benar tidak berupaya melaksanakan gaji

minimum Kerajaan bersetuju:

() supaya majikan memohon secara individu perlanjutan tarikh
kuat kuasa pelaksanaan kepada Urus Setia Majlis Perundingan
Gaji Negara. Pertimbangan perlanjutan tarikh kuat kuasa
adalah kepada pekerja asing sahaja untuk membenarkan
majikan-majikan membuat penstrukturan semula gaji bagi

pekerja asing. Pekerja tempatan hendaklah dibayar gaji



minimum mulai 1 Januari 2013. Majikan-majikan yang
memohon perlanjutan tarikh kuat kuasa tidak dibenarkan untuk
membuat potongan levi dan kos penginapan daripada gaji

pekerja; atau

(i) majikan-majikan yang telahpun melaksanakan gaji minimum,
tetapi menghadapi masalah pembayaran gaji kepada pekerja,
Kerajaan bersetuju supaya majikan berkenaan memohon
kebenaran Jabatan Tenaga Kerja bagi membuat pemotongan
bayaran levi dan kos penginapan daripada gaji pekerja.
Pemotongan kos penginapan adalah tidak terpakai bagi sektor
perladangan. Majikan-majikan yang telahpun melaksanakan
gaji minimum tidak dibenarkan memohon perlanjutan tarikh

kuat kuasa.

Pelaksanaan gaji minimum adalah diteruskan kecuali kepada majikan-
majikan yang diluluskan permohonan rayuan perlanjutan tarikh kuat
kuasa.

Tamat.

Urus Setia
Majlis Perundingan Gaji Negara
20 Februari 2013



